КОМИ РЕСПУБЛИКАЛӦН ОЛАНПАС

“Коми Республикаын мирӧвӧй ёрдысьяс йылысь” 
Коми Республикаса Оланпасӧ вежсьӧмъяс пыртӧм йылысь

Примитӧма Коми Республикаса
Каналан Сӧветӧн 			                       2017 вося косму тӧлысь 20 лунӧ

	1 статья. Пыртны “Коми Республикаын мирӧвӧй ёрдысьяс йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2000, 10 №, 1389 ст.; 2002, 10 №, 2121 ст.; 2005, 5 №, 3880 ст.; 2007, 3 №, 4730 ст.; 2008, 6 №, 280 ст.; 2009, 7 №, 76 ст.; 2010, 44 №, 1020 ст.; 2011, 23 №, 595 ст.; 2012, 13 №, 311 ст.; 63 №, 1548 ст.; 2013, 5 №, 102 ст.; 11 №, 232 ст.; 2014, 9 №, 112 ст.; 27 №, 513 ст.) татшӧм вежсьӧмъяс:
1. Содтыны татшӧм сюрӧса 121 статья:
“121 статья. Мирӧвӧй ёрдысьлӧн аппаратлысь удж котыртӧм серти мирӧвӧй ёрдысьлӧн уджмогъяс
Мирӧвӧй ёрдысьлӧн аппаратлысь удж котыртӧм серти мирӧвӧй ёрдысь збыльмӧдӧ татшӧм уджмогъяс:
1) сетӧ мирӧвӧй ёрдысьлӧн аппаратса уджалысьяслы тшӧктӧмъяс;
2) видзӧдӧ мирӧвӧй ёрдысьлӧн аппаратса уджалысьясӧн кывкутана могъяс, ёрд делопроизводство серти инструкцияяс олӧмӧ пӧртӧм бӧрся, мирӧвӧй ёрдысьлӧн уджкӧд йитчӧм статистика отчётносьт лӧсьӧдӧм бӧрся;
3) котыртӧ ёрд инувлысь делӧяс да документъяс видзӧмсӧ, бӧрйӧмсӧ да архивӧ сдайтӧмсӧ Россия Федерацияса оланпастэчас серти;
4) лэдзӧ Россия Федерацияса оланпастэчас серти да Коми Республикаса оланпастэчас серти “Ӧтуввез” юӧртан да телекоммуникационнӧй везйын аслас удж йылысь юӧр дорӧ;
5)  збыльмӧдӧ Россия Федерацияса оланпастэчас серти мукӧд уджмог.”.
2. 15 статьяса 2 юкӧн гижны тадзи:
“2. Мирöвöй ёрдысьяслысь уджсö материально-техническӧя могмöдöны Коми Республикаса республиканскöй сьöмкуд сьöм тшöт весьтö Коми Республикаса Веськöдлан котырöн уполномочитöм Коми Республикаса олöмö пöртысь власьт орган, Коми Республикаса канму учреждение материально-техническӧя могмӧдан нормативъяс серти, кутшӧмъясӧс урчитӧма Коми Республикаса Веськӧдлан котырӧн.”.

2 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм бӧрын.
Коми Республикаса Веськӧдлан котырлы примитны нормативнӧй инӧда актъяс, кутшӧмъяс могмӧдӧны тайӧ Оланпас збыльмӧдӧмсӧ.

